
PROGRAMA DE AXUDA ÁS ACTUACIÓNS DE REHABILITACIÓN 

A NIVEL DE EDIFICIO, NO MARCO DO PLAN DE 

RECUPERACIÓN, TRANSFORMACIÓN E RESILIENCIA, 

FINANCIADO POLA UNIÓN EUROPEA-NEXTGENERATIONEU, 

PARA O ANO 2023, CON CARÁCTER PLURIANUAL (CÓDIGO DE 

PROCEDEMENTO VI406F). 

INSTITUTO GALEGO DA VIVENDA E SOLO 

Obxecto 

Convocar o Programa de axuda ás actuacións de rehabilitación a nivel de 

edificio, coa finalidade de financiar obras ou actuacións en que se obteña unha 

mellora acreditada da eficiencia enerxética, con especial atención á envolvente 

edificatoria nos edificios de tipoloxía residencial colectiva, e nas vivendas 

unifamiliares, para a anualidade 2023, con carácter plurianual (código de 

procedemento VI406F) 

Actuacións subvencionables 

As actuacións de mellora ou rehabilitación que se realicen en vivendas 

unifamiliares ou en edificios de tipoloxía residencial colectiva de uso vivenda. 

No suposto de edificios de tipoloxía residencial colectiva exixirase que, polo 

menos, o 50 % da súa superficie construída sobre rasante, excluída a planta 

baixa ou plantas inferiores se ten ou teñen outros usos compatibles, teña uso 

residencial de vivenda. 

As ditas actuacións deben cumprir os seguintes requisitos: 

a) Conseguir unha redución de, polo menos, un 30 % no indicador de consumo 

de enerxía primaria non renovable, referida á certificación enerxética e, ademais, 

unha redución da demanda enerxética anual global de calefacción e refrixeración 

da vivenda unifamiliar ou do edificio de, polo menos, un 35 % se están situados 

en zonas climáticas D e E ou dun 25 % se están situados en zona climática C. 

b) Cumprir coa normativa vixente que lles sexa de aplicación, así como contar 

coas preceptivas licenzas e autorizacións administrativas no caso de que estas 

as requiran. 

Contía das axudas 

1. De conformidade co artigo 34 do Real decreto 853/2021, do 5 de outubro, a 

contía máxima da subvención que se concederá por edificio determinarase 

atendendo ao custo total das actuacións que se vaian desenvolver e non poderá 

superar os límites resultantes que se describen a seguir: 

a) No caso de vivendas unifamiliares, a cantidade obtida de multiplicar a 

porcentaxe máxima da subvención polo custo das actuacións, ata o importe 

máximo por vivenda, establecidos na táboa 7.1, en función do nivel de aforro en 

consumo de enerxía primaria non renovable conseguido mediante a actuación. 



b) No caso de edificios de tipoloxía residencial colectiva, a cantidade obtida de 

multiplicar a porcentaxe máxima da axuda polo custo das actuacións, ata o 

importe máximo obtido de multiplicar o número vivendas polo importe máximo 

por vivenda incrementado, de ser o caso, pola contía de axuda por metro 

cadrado de superficie construída sobre rasante de local comercial ou outros usos 

distintos a vivenda, establecidos na táboa 7.1, en función do nivel de aforro en 

consumo de enerxía primaria non renovable conseguido mediante a actuación. 

Axuda máxima por vivenda 

Aforro enerxético 
conseguido 
coa actuación 

Porcentaxe 
máxima da 
subvención 
do custo da 
actuación 

Vivenda Locais 
comerciais 
ou outros usos 

Contía máxima 
da axuda por 
vivenda (euros) 

Contía máxima 
da axuda por m 2 
(euros) 

30 % ≤ ΔCep,nren < 45 
% 

40 6.300 56 

45 % ≤ ΔCep,nren < 60 
% 

65 11.600 104 

ΔC ep,nren ≥ 60 % 80 18.800 168 

 

Axuda adicional por vulnerabilidade económica 

Poderá concederse unha axuda adicional de ata o 100 % do custo da actuación 

imputable á dita persoa propietaria ou usufrutuaria de acordo cos criterios 

establecidos e condicionada, en todo caso, ao cumprimento dos requisitos en 

materia de eficiencia enerxética exixidos neste programa. 

Persoas ou entidades beneficiarias 

a) As persoas propietarias ou usufrutuarias de vivendas unifamiliares illadas ou 

agrupadas en fila e de edificios existentes de tipoloxía residencial de vivenda 

colectiva, así como das súas vivendas, ben sexan persoas físicas ou ben 

persoas xurídicas de natureza privada. 

b) As comunidades de persoas propietarias ou as agrupacións de comunidades 

de persoas propietarias constituídas conforme o disposto polo artigo 5 da Lei 

49/1960, do 21 de xullo, sobre propiedade horizontal. 

c) As persoas propietarias que, de forma agrupada, sexan propietarias de 

edificios que reúnan os requisitos establecidos polo artigo 396 do Código civil e 

non outorgasen o título constitutivo de propiedade horizontal, así como as 

comunidades de bens ou calquera outro tipo de unidade económica ou 

patrimonio separado que, mesmo carecendo de personalidade xurídica, poidan 

levar a cabo as actuacións que motivan a concesión da subvención. 

d) As sociedades cooperativas compostas de forma agrupada por persoas 

propietarias de vivendas ou edificios que reúnan os requisitos establecidos no 

artigo 396 do Código civil, así como polas persoas propietarias que conforman 



comunidades de persoas propietarias ou agrupacións de comunidades de 

persoas propietarias constituídas conforme o disposto no artigo 5 da Lei 49/1960, 

do 21 de xullo, de propiedade horizontal, e por cooperativas en réxime de cesión 

de uso das súas vivendas. 

e) As empresas arrendatarias ou concesionarias dos edificios, así como 

cooperativas que acrediten a dita condición, mediante contrato vixente, que lles 

outorgue a facultade expresa para acometer as obras de rehabilitación obxecto 

do programa 

Prazo de presentación de solicitudes 

Ata o 2 de outubro de 2023, agás que, con anterioridade, se esgotase o crédito 

orzamentario. 

Solicitudes 

As solicitudes presentaranse obrigatoriamente por medios electrónicos a través 

do formulario normalizado dispoñible na sede electrónica da Xunta de Galicia 

(VI406F) https://sede.xunta.gal, e que se incorpora na presente resolución como 

anexo I 

Máis información: 

Resolución DOG Xoves, 15 de xuño de 2023 (xunta.gal) 

https://www.xunta.gal/dog/Publicados/2023/20230615/AnuncioC3Q2-020623-0003_gl.pdf

